
MADUKHAIBO

Chakhum haizi mpaurabo zengmane runna makgei, chahkhun zengmane sauzi 
saulo chiubo sitamluwei.

Nagamai hai kalungbo zai tamrit bammei, tazat hina paupe cheng, di chalad Chalui di 
tamritlei. Haichiuze tamrit bamdi tazat hina zengmane pathaulurabo “Kinbokhuang” 
(Naga Heritage Studies) Chiubokhuang SCERT ne kampadlei.

Nagamai hai pazat-zat khun tamrit bammai, tazat hina paupe cheng, di chalad chalui 
di tamritlei. Haichiuze tamrit bamdi tazat hina zengmane wa kamkung bamdeng, 
2018 bokum gane churauki hina class 1 gane thinta mira, di Class VI to Class VIII 
2019 gane thinta mira Nagaland Government ne chapkhaibi, di tunhoi thinkinbo 
“kinbokhuang” hina SCERT ne kam kasanra chapkhaibo hai changam kadibowei.

Haibo khaung kinkalu gane nahmai kakeng paliu zai-ali wisanlura, tacsmn kamazaibo 
padlura, pating thinsilura, chanam ga paliu lung khaibo, di chamchangbo bamlura 
agunyei.

Kinbokhuang (Naga Heritage Studies)taliu kakhai Department ga katheng kadimai, 
Assistant Language Officer, Language Assistant, di LDA-cum-Computer Assistant 
(Liangmai) pakhauna tu kamchariuwei.

(N. WIZABO)

KATIRABO DUN:
Churaunamai haichiuza kamlo:
1.	 Luipuak phuimak mane pakhun pathauga kin, di chaladkeng 

kin masansiak khailo.
2.	 Chaladkeng kasanbo rammai siluze katepha boga thinpiu lulo.
3.	 Luipuak gu paphibang zi simawisui lulo.
4.	 Haibo luipuak gu pakeng simawisui lulo.
5.	 Luipuak ga kamaniubo kak khailo.

1

NZIUKHIU ZA KALUNGBO

Papiu papaudi tamna yeidi
Machunbo nchangza bammei.

Situzi chunwibo piu machunnyei,
Padi gu tingkai siusi bam rabu tu machunyei.

Patum pabuidung ndui, palu machang miusi
Paruibom, di pami manaikai riga

Pa singriang tinglum ga kazui kaukhe
Tatheting ga chami taukhe bira botu machun.

Pating, naimikpui, tingkum nziuza
Ngautau, thiuniu makza chalung manai

Nzit kalubopiu, chamlam phungyei.

Nzitbo sai kasubo, kakinbo sai mathakbo
Haiziniu lunlung palingbo ngautau rabo siammei.

Tasiam-chalin thinmak wahinaleng khenglo (Tingwang khu)
Maumeng haziu lunglo.

Maine atupi ngaumak,simakza lungkhailo
Kanangbo thiumak za atupi saimi sulo

Kadihriga I mahin saiziu atu baikhaibo bam
Tasing tatu niudi dinkhe tulo

KAMRABO:
A. 	Tachamkeng rammai

1.	 Tamna	 : Wa keng kamakbo
2.	 Kazui	 : Tingcheng thautau kamakbo
3.	 Manai	 : Chalung kachariubo kahabo
4.	 Tasiam-chalin	: Asiam alin thiu, maitu sun di ka aratbo siam thinkamakbo na.
5.	 Mahin	 : Wa maikhukamlin dinlin kamakbo

B.	 Kamaniubo cham rammai kaglo
1.	 Ndechiubo ringting tu chunwi bopiu machun gulo?
2.	 Ndechiumai zi paringting ga pasan wi gulo?
3.	 Ndechiusai agi manai ziu lung ra lo?
4.	 Ndechiuze tatin chalu kakam maizi pachun kawimai ye chiubo si kalugulo?
5.	 Haibo luipuak gu pakeng zi nde lo?
6.	 Haibo luipuak ga tatin chalu gu tacham keng kasia dinkhailo.

C.	 Maning ziu poukak khai lo:
1.	 Nnam ga di namdi ga nthai chamai na ndechiubo lunlung thiu ziu lung mi 

gulo?

D.	 Tachamkeng haibo rammai ganiu pakeng kam matheng ziu dinkhailo:
1.	 Nchangbo  – 
2.   Chamlam -
2.	 Maumeng - 

AKHANGMAI PACHI PANAI PAKINA

KATIRABO DUN
Churaunamai haichiuza kamlo.
1.	 Paraha dechiubo tu kamlin bamgo silo.
2.	 Paraha masingpat kakhaibo sai suiza kamlo.
3.	 Dede tin degana kambambo silo, dede lad dinza situ paukagbo, paraha karaubo 

pathak, di paraha pasausau rammai silo.
4.	 Tachamriang, di tachamkeng kasanbo rammai silo.
5.	 Paraha ga chaladhun rammai silo.
6.	 Wakhat lamga tu mpaurabo ga naladkeng rammai nrunna makumpatlo.
7.	 Kaphabo, di karauga pazai pikakhaibo sai suilo.

Pabam : Kaluang ndanlam chaluki.
Paraha kamkalin maidung : Maipiu, akhangmai khangnia, Maipui Pakhun 
runna chiu, chiudi pa mpau tura siga ngaupatmak
Saukhat : Chakikasai khu siakga kabakki bam.
Thunchiabo(katingpiu) kabak guibam. Pa kabakuang ga kabaktak runkhai 
bam. Kamthuibo(nnapiu) pariuniu, di chagumbi rammai pabang kaphuithiu 
phunglu tad ngut.

2

Thunchiabo  	:	Haibori ri. Apiu ntu 
		  phiuba.
Kamthuibo   	: I chalu lam meng 
		  pariu, di chagumbi 
		  rammai phungra 
		  tadmi ziuwei. Kaphai 
		  runna ra kabaktak 	

	 tamzuza haibo 		
	 rammai langtabut 

		  rabowei.
Panaipiu tad nngut.
Papiu	 :	Tei! Kamthuibo 

		  sunnai nang namdi(town) lam mengsai agu mobile thinmeng 
		  sulo. Sizi taliu kania maksai Daulaknei. Sizi saminei.
Kamthuibo 	 : 	Nang sizi kam nkaikiu khaizema?
Papiu      	 : 	Yiu, kam nkaikiukhaibo. Nkaikiu battery mpuakthuak khaiyei. 
		  Thunchiabo sizi khoiluze battery palungga khaiphui madiu 
		  chiudi sizi waze tami.
Thunchiabo   : 	Sizi samibo rakummei. Kasanbo liumitalo.
Kamthuibo    : 	Kua, phuibiya kua.
Papiu    	 : 	Haigani.
Kamthuibo   	: 	Sizi khoiphui khai,  chiuza sizi lepatluza battery khai ngutkhai. 
		  Phone zi binpatmi.
Kamthuibo   	: 	Ne! Battery khaimau mbamboto. Samakha. Tuhoira 
		  pathaumina.
Papiu     	 : 	Puiyo! Tingwangtu thunyei, kasanbo liura rangkang haza 
		  bambowei. Thunchiabo dekamza battery kakhaibolun 
		  phuimawimak zelo?
Saunia:
Papiu    	 : 	Kamthuibo nang wiga kabak kamakutbo kimai khuga pat 
		  kabakpoina bamma hama maniu matailo. Aliu kabakpoina 
		  kasia thinwang mazimi maksai daulakgei, akibak poina 
		  tingbibo kaiania chami gikazunmai khuga zunkhai mira I 
		  rangbammei.
Kamthuibo 	 : Ei apiu.
Kamthuibo tadpatmi.
Thunchiabo tad nngut.
Thunchiabo	 : 	Apiu nang pathau makgei, I zi katingpiu, chiudi wakhat tadi 
		  wakhat tadi Kamthuibo tu wa kamalumbo maliang. Pawan 
		  machang wakhat pattadi Kamthuibo, Kamthuibo sichiumi-
		  miza.
Papiu    	 : 	Ei, ei, nangdi tadso, meng kabakpoina rammai raha maniu 
		  luza wang.
Sausum	 :	Chaki kasailam, kabakireng poina gane.
Panaipiu   	 : 	Thunchiabo, Kamthuibo nnai malanwang bamgo?
Panai khangnia zi  “Yiu” ze panaipiu kabambo kichin ga ngut.
Papiu      	 :	Thunchiabo, kabakpoina raha dechiu tago? Paliu zunra 
		  bamma.
Thunchiabo   : Yiu paliu poi kariunia zunneibam.

Papiu    	 : Sibo poina 
		  rammai 
		  zi hiudeziu 
		  mibo, paliu 
		  paman deziu 
		  kakhenggo?
Thunchiabo	 : Tei! Sira simak, 
		  I ra paliu  

k e b a k p o i n a 
zunra bamma 
chiubo tu runna maniu 

		  khai tagu.
Papiu	 : Kamthui, nang dechiu? Paliu deziuga kakheng go?
Kamthuibo	 : Yiu apiu. Kabakpoina rammai zi hiunia minei chiu, aliu sizi 
		  haibohiu ga liusai poikhat ga  rangkang 3000 nei chiuba. 

Chiudi uibohiu 
		  lamra poikhat ga rangkang 3300 minei ze pa dinyei, delosai 
		  naimachang patak gui kabamzengmane. Kabak zi makut 
		  kamatheng thin paman zi khangmid-midze pa zunyei.
Papiu	 : 	Haichiu buiyei!
Thunchiabo   : 	Nang kalu wa kamaniubo rammai zi tuhoira nlad haizina nlad 
		  kagkhai minawa cha? Kamthuibo tu wakhatdi khatdi kamra I 
		  patu malum khaikhaibo nang sikhaini kinbozi haizinawa cha?
Thunchiabo	 : 	Yiuwei apiu.
Panaipui chakichin kakibo lamna walad gara din malangpat (pakhunra chiu 
chiudi patu ngaumak)     
Shoo!.....Shoo!..... sau alangtiu kiga pakuangtak gummak mane khai kadiak 
gulo? Tathi sizi tiuza chaga bammei.
Thunchiabo pasan kaphiza, tei! Sizi akuangna, za sinkhai. Apiu atu kaku 
gane I sichiu khaidiak mibona, za (pa pak ngutmi)
Papui     	 : 	Kamthuibo kumza nkuang kakulam dungkhai  silak zema?

CHALADKENG RAMMAI:
1. Kasai	 : Kazenglam kamakbo, kasailam
2. Kalu	 : Pating wang kamibolam, bamnak kamiboting
3. Mbang	 : Diu kamak fo kamanafo 
4. Uibo	 : Diumibo
5. Chaga	 : Tiusak, malu.

Kamthuibo
1.	  
2.	  
3.	  
4.	  
5.	  

Kabak kamakutpiu
1.	  
2.	  
3.	  
4.	  
5.	  

Kamrabo :
A. 	Kamaniubo rammai kaglo.

1. 	Paraha kamkalinmai sausaulo?
2. 	Delamna paraha kamkalin gulo?
3. 	Haibo kilak detin kathiu gulo?
4. 	Tana kania zai ali raukhailo.
5. 	Dezengmane papiu pana nnapiutu wa malumkhai makeng gulo?
6. 	Papiu pana nnapiutu kungdiang yeibo nang maning ma? Nang chamkag 

rabokeng raukhailo.
7. 	Thunchiabo papiutu maning kamaubo tuzi papiu dechiubo ladne kag kakhai 

gulo?
8. 	Kamkalinbo raha haigane nang de kawi kasa sikalu gulo?

B. 	Kabak kamakutpiu panai Kamthuibo khatkhat tu paukakbo maningkiu 
khailo.

C. 	Maning nsi luza chamkag khailo.
(a) 	Paraha kamkalinbo nang tuhoi kinlu kamibo raha tu mbang ze, aliu maitu 

chawa kalang boga mai dede wut kabam phuirairai gulo?
(b) Wagaza Thunchiabo zi nkapiu sai nang patu de ladpikhe ralo?

D.	 Nakamai tu ariak rou khailo di nang summer vachation ting chalu 
kamengbo raha di nang ndechiu ziu chelu ga wa kalingbo makdi marui 
kabak tu taliu ziu kan-khabo raha raukhailo. Changam kakambogu 
pawut di raukhailo.

Chalu meng  di pahangga rauka-mbambo rammai meng raukhailo
•	  Maruimeng 3
•	 Kakak 1
•	 Chagannia chalu ga kalingbo 2
•	 Cherasi masimibobang khat
•	 Chakha azaiga kabambo meng

E.	 Pahangga balloon 5 bammei. Baloon 2 kubilu kabam kinia zi ngu kawibo 
nnia, balloon 3 nhangbi rammai zi nang wisan lubui bo dung. Baloon lung 
ki ga rauphui khailo chiubora : ‘ I make yei’, I karat din maknei’ etc.

PAUPE LUNLUNGZAI GANE
NAM KATHINBO – 1

Nagaland ga nam rammai phungsu 
kamibolun gane ze, parunna param 
tu thin ka akhibo siam zi thinbam 
mibowei. Sibosiam zi parammaina 
lunlung zai hina ga chamtan bammei. 
Dadau Hamai (Naga)  mai kakimai 
kik tu aza kamakboting parunna 
panamtu kathinbo zai witamsinbo 
zai thinpiubam mibowei. Sibozai zi 
Greekmai pagu sangnam (city) tu 
thin ka akhibo zai kumbowei. Siboting 
Hamai nam rammai zi, parammaina 
ne paramtu thin akhiza, pachun 
parang thiuwei, di mai hangga di 
bamsunmakgei. Nam hina panam 
tu gumanbo siam thin. Mai kakimai 
tu charithiunei di, makdi chari thiuta 

ze kawithiuminei bodi pachun-
parang thiuwei. Nam kadibo nam 
di, kasiambo nam di khatkhat riga 
wa kateribo siam kamkhai makgei. 
Pakhinrin thiukammei. Kadi-kasiam 
lungda ze panam chamai ne panam, 
di padi tu akhize lungyei.

DITHIN PAZAI NIA.
Kadih, makdi nam kathinbo pazai 
katamtambo nia bammei (1) 
Parammaina ne padih param 
tu kathinbo zai, di (2) Chawang 
riang (Angh) zai. Aliu Liangmaira 
parammaina ne padi param tu 
kathinbozai sai suiyei. Panamga 
katingmai, makdi apaimai ne 

KATIRABO DUN
Churaunamai haichiuze kamlo:
1. 	Tadun raha siza kinmasansiak khailo.
2. 	Tadunga kameniubo rammai phiupat lura paracham pamatun hina silo.
3. 	Tachamkeng kasanbo rammai katilo.
4. 	Chapamthiu, di kaladinmai tu mazangza tadun lamga nkhinthiu wa din akhanboga 

kamsilo.
5. 	Hamai namtu thin ka akhibo cheng silo.
6. 	Thaidau naram tu thin akhibo, di Nam Madui(Village COUNCIL) ngamkam sikinlo.
7. 	Nam tu kathinbo lamga nalung khailo, di alunlung ga nam tu kathinbo tin tuzi wiyeibo 

lukhailo.

3

panamtu thin akhiyei. Simaizi param 
cheng siza parammaina tu thin 
akhiyei.	

Chakik kasiara panam ga papi thiuze 
pane siga chawang kumze bammei. 
Papi kathiumai chamtan chakik 
katamtam ga tamritritlei. Panam ga 
papi kathiumai tu papau-pape cheng 
gane kada, makdi pariang karui 
sai suize kadayei. Panam ga papi 
kathiupiuna naraibo ne papiu chap 
luiyei. Panamga papi kathiuhina 
patu ladpirabo bau bamkammei. 
Panam ga papi kathiupiu tu cha-ngiu 
dikathubo piyei. Panam tu thin akhibo 
tin, lunlungzai, makdi taniacheng hai 
pakhiangna didi siamdi pane mawa 
rabowei. Pane panam ga papi 
kathiubosai suize nammai wa mpau 
rabo bammisai pane chamaitu 
ku kagau rabowei. Papi kathiupiu 

chalutin thiusura, makdi 
chakhuang changi thiurabo 

ting  dinkhai rabowei. 
Nam ga papi kathiupiu 
parammai mathiu gu 

tazaisai suiza panam 
ga chamtan thinnyei, 
sine pazi wahina  ga 
pachunminei chiubo 
makgei. Haibozai zi  
Hamai zat kasia thinnyei.

Panam ga papi thiuza paniu 
kadinbocham hinazi tacheng-

tazai thiumi, haichiubo kik rammai zi 
Konyak, Sumi di Kukimai yei.

Nam tu thin akhibo tin panam ga 
chamai mathiu makdi panam ga 
papi kathiupiu ne thin tadi nam 
mathiu chamtan gane wahina 
chamtabyei. Charam thinpiubo 
tasing-tadui thinpiubo, panam  tu 

gu rabo, di panam tu taliu mawisan 
rabo hai pakhiangna panam gu 
tacheng-tazai gane tadlei. Kadi-
charam  pagugu kathiubo lamgasai 
paramrammai zai gane thintit ze 
kinmei. Kadi charam zi parammai 
mathiudih, puinadih, khangkhat 
khatdih haichiuze nzan khuakbo 
bam.

Pa kadih ga pachun-parang kathiu:
Hamai nam hina pakadih ramrai zi 
wadi kakabuakbo hayei. Kadih ramrai  
hinazi singgiu, giuna, maluang, di 
tatu ne arai dengkhuakgei. Nam gu 
charam ga mariu, singgiu, tatindih, 
di tatindih kamakbo haichiuza bam.
Kadihlam gana nam rammai kag 
ga tathu-chara patza tathiu-chari 
patmi di ka ngibo di patmi miyei, 
chiudi nam khatne kakibo namtu 
sutthinlu mimakgei. Nam rammai 

kagga charithiu misai, nam hina pa-
nkhakha leng pa kamalumbo namtu 
khat thiumiyei.

ALIN-TERA, PADAU-RANGKANG:
Hamai nam parunna patu thinchap 
kabambo rammai zi wakhatdi 
kanangbo thiumak. Tatin thiutiubo 
lamga mai kakimai khuga wadi 
nbeng kakhaibo ha. Parammaina 
tatin tinza katiu-kasak phiukalubo 
zi parammaina tiusak rabo di 
parammaina hina machangza 
bamlu. Hamai tathiu hatiu, chakha 
khatiu, di khaurui makut, chiubo tin 
thiuwei. Chiudi tatin dikathubo zira 
chalutin ziyei. Taduikhau taloina 
kumbo khau kuangna tatiu-tata 
kakambo, di chagi haikumbo ne 
rangkang malin thiuza wania tu 
nkhiak, makdi liuwei. Matai di chagi 
ne kamkalubo wania rammai ndan 
lamne phungwang wangyei.

Hamai paliu leng wahina machang 
kabam zengmane ndanlam tu 
athuk-atut zumakza lung kalu guwei. 
Haichiubo runnamakza hamai 
chari thiuza tapi kadangbo tin zine 
maitu athuk-atut zu kamak guwei. 
Haichiuza lamtamza kalungbo gane 
paliucheng tamsinbo thinbam kalu 
guwei. Britishmai adi ga kawangbo 
katang haibocheng thinza paliutu 
atung bamza tanalam Britishmai 
hangga bammi.

CHALADKENG:
1. Aza		  : Khat khat tu aruangbo
2. Chan yiu	 : Maitu maning madibo
3. Kagau	 : Akukbo, khum aruang
4. Lamtam	 : Chalam katambo
5. Chamtab	 : Tacham ramtabkakhai, thutab kakhai
6. Mawa	 : Wangam kam kakhai

KAMRABO:
A. 	 Kamaniubo cham rammai chamkaglo.

1. 	 Dechiuza Hamai nam rammai pachun parang thiukabambo nang sikalu 
gulo?	

2. 	 Nagaland ga kadi kathinbo pathak nia kabambo raukhailo.
3. 	 Hamai paupe zai gane padih tu kathinbo ngam dedelo?
4. 	 Nam tu kathinbo pazai nia bammei parammaina mathiu, di namga papi 

kathiumai ne kathinbo. Haibozai zi dede kik dede zai kathin gulo?
5. 	 Nam rammai kagga arai dechiugulo?
6. 	 Dechiubo gane Hamai katiu-kasak, di thinkalungbo hina ga machang za 

bamkalugulo?
7. 	 Dadau Hamai nam ga papi kathiumai ngamkam delo?
8. 	 Thaidau naram ga nam gu madui ngamkam nia raukhailo.
9. 	 Nam ga Nam Madui ( Village COUNCIL ) ne, tadui, puidi, chaphi mpui, di 

kaluang taliu kamasanbo hai  pakhiang na akhiyei. Town gasai Govt. 
department katamtambo ne haibo rammai taliu akhibam. Haiborammai 
taliura namdi town ga ra Village COUNCIL hayei chiubo nang deze  maning  
gulo?

 
B. Debo chamriang zi pathau, di dezi pathau maklo, raukhailo.

1. 	 Hamai pa chamai mathiu ne padi, makdi paramtu kathinbo siamzi Greekmai 
siamtu ka alibowei._________

2. 	 Hamai nam khatdi kakibo nam riga chamtan thinmakgei._____________
3. 	 Namga papi kathiumaine chalutin thiukiu rabo pating, makdi pa tingmikpui 

dinnyei.____________
4. 	 Nam gu charam pakhiangna namga papi kathiupiu guwei._______
5. 	 Chagi, di taduikhau kuang(cowry) ne rangkanggi malin thiuza thin._________
6. 	 Nam zi alintara, khaurui-khauna rammai pa namdamai khu zunyei.________
7. 	 Hamai nam hina panamtu gumanbo siam thin yei.____________
8. 	 Hamai nam hinaga papi kathiupiu chamtan zi pakhiangyei._____________

C. 	Column A kinze pathaubo Column B ga rit khailo.

a) Nnamhina zi pi paliugu  	 1) wakhat di kanangbo thiumakgei.
b) Nnampi piugu pumtan 	 2)makdi chakhuang change thiusura ting    
                                                             dinkhai rabowei.
c) Kadi zira haichiu nzantam patle  3) ronna ndan lamne phungwangei.
d) Nnam gu kadih ramrai zi   	 4)Singbang,singgiu di kadih pi kammawisan 
                                                           ra kam duakyei.
e) Hamainam parunna patu thinchap 
kabambo hai  			   5) panam nam gu ramrai bamrit bammei

D.	 Haibo gu padum gane sikalubo kumze nnam gadi tazai tacheng mazai 
mak kasabo nnam wilu ra zengmane bammei. Sikumze churauki gadi 
mazai mak kasabo bammei. Classroom ga nde chiu mazai mak kasa bo 
dung pakeng 4 raukhailo.

Aliu gu class ga mazai mak kasabo 
dung
 Aliu haichiu ziu mazai nei

√	 _____________________
√	 _____________________
√	 _____________________
√	 _____________________

E. 	 Mathen rabo: Nnam nia kadi charam lamga chari padle chiu maning lo. 
Paliu ze paliu lung kamanamai khatdi kaching kadi mai di nnam ga papi 
kathiu mai nkha lura wang raboyei pi tiak ra. Kasia maitu hamai thak 
kamra kada lulo:
1. Nnam pipiu
2. Pakidui mai
3. Nnam ga katingmai.

CHAMAI HIUNAKUI TU
PAHUN KATHIUPIU (PHOM MAI RACHAM)

KATIRABO DUN:
Churaunamai haichiuza kamlo:
1. 	 Tadun pakeng size nakhun kin masansiak patlo.
2. 	 Paracham ga simaksai kasabo keng rammai phiupatra paraha ga phuilo.
3. 	 Chakangthiu, di kaladdinmai tu mazang akhan rabo kengzi akhanlo.
4. 	 Pathaubo kadaza rau rabo rammai pathausiak ze raulo.
5. 	 Akik gu characham si, di situ thunlulo.
6. 	 Akik gu characham, di dadau paupemai gu racham tu sikanibo lung thiupatlo.
7. 	 Sisiak ngausiakbo, di sisiak ngausiak makbo tu sitam ra kamlo.
8. 	 Nang wa kamaningbo di nachun makum dinmasansiak kalubo kamlo.

Dadau Nagaland tingbanglam nam 
khat pazan Pongching chiubo bam. 
Sibo namga maikhat pazan Kha-Ah 
chiubopiu lungbam. Pahun zi chakui 
makdi chakuizi pahiupuina. Pahun zi 
pakiluang ga wadi kapingbo thiumak 
ze ninting di wangza tadrunpun 
kinkinyei.

Chakui zi Kha-Ahbo hiupuina yeibo 
parammai si, delosai Chakui zi 
chamai tu pingkamak  zengmane.

Chakui panai chamai-Kha-Ahbo kag 
ga hiuna thiuze kaathukbo lamga 
wakhat katasibo bam. Chakui zi 
chakhautu kamtiu sai chamai-Khah-
Ahbo zi mariumak za bambammei. 
Pahun zi pawan magiuting kabam 
zengmane chamai di mai kakimai 

kumza tiusak maksai daulak chiubo 
thiu sunmakgei. Haichiu bonai 
chakui zi pawan magiuting ze 
ninting zitzing ze chunting ga rakze 
makhaprap ze nkan ga haichiu bam 
bammei, di sikumsiak za Kha-Ahbo 
di pahun chakui kumza pabam pazi 
ga haichiu bambammei.

Tingriubo naisai Kha-Ahbo mmang 
phi ga chami mala bamtadi agi za 
kachadung dungza bambo mai ngau 
ngauwei. Kha-Ahbo hiupuina chakui 
nkanga pagin tinbiap ze tasingbang 
phiga agi za  kabambo kumza 
Kha-Ahbo kachadung dung bam 
bammei.. Kha-Ahbo hiuna chakui 
mara misai Kha-Ahbo di mara mi, di 
chakui zi marata misai Kha-Ahbo di 

4

TACHAMKENG RAMMAI:
1. Pahun	 : Maikhat gu wakhau
2. Hiuna	 : Hiupuina
3. Katesibo	 : Tamsinbo
4. Makhaprap	 : Ziak ziak kamakbo
5. Ka-athukbo	 : Lamtam kamakbo
6. Nuangbuak	 : Bungbo

marata miyei chiuwei.

Naikhat tatheting wadi makmane 
Kha-Ahbo phi azatlam azam 
masuksuibo zam ngau. Haichiubo 
zi nam kakimai  manam karunmai 
ne Kha-Ahbo hiuna chakui tu kam-
azam mibo wongap gayei. Kha-
Ahbo hiuna chakui midmid za 
wipatlu kamakthinna, Kha-Ahbo di 
maraza bam. Kha-Ahbo pakamai 

khuga haichiu din, “Pahun 
zi pa azam wilumisai 
nthin kumza pahunzi 
tadmariupun kinbo 

parammai ngaulan 
mazi surabowei chiu. Pa 

kadinbo kumza 
nnitkag khat sai 
chakui zi kaluang ga 

tadmariu kinbo nammai 
ngaulu.

Kha-Ahbo hiuna chakui 
tu manam karunmai ne 

kamsatmi kamakthin pa ring 
mathengsui luwei. Manam karunmai 
ne pahun tu kamsat kami gane 
padi pakiluang ga wazemak mane 
nuangbuakza saimi.

Haichiuza chamai panai chakui kag 
ga wa ka athukbo wa katambozi 
pamalan thiukhaimi. Chiudi chamai 
panai chakui kagga wa katambo ka-
athukbo rammai zi thindin kinkhayei, 
haizi tuhoi katang di nam rammai ga 
bamkhabo malum kinkhayei.

KAMRABO:
A. 	 Kamaniubo rammai kakkhailo.

1. 	Kha-Ahbo zi saulo?
2. 	Dekamza chakui chamaina tu ping kamak gulo?
3. 	Kha-Ahbo gu hiuna zi dekhaulo?
4. 	Kha-Ahbo panai chakui kagga ka athukbo din masankhailo?
5. 	Kha-Ahbo detheng ga ringkakhai gulo? Pa dechiuza kasai gulo?
6. 	Kha-Ahbo gu hiunakui chakhau tu kamkalubo lun Kha-Ahbo dechiumi gulo?

B. 	 Pabam kamaruang ga rauphuilo.
1. 	Chakui zi Kha-Ahbo gu __________________________________________.
2. 	Chakui panai	 ___________________________________________________.
3. 	Tingriubonai sai Kha-Ahbo _______________________________________.	
4. 	Tatheting wadi	 __________________________________________________.

C. 	 Tachamriang pathauza patlura, pathaubo kadakhailo.
1. 	 Kha-Ahbo delam kalung gulo?

(a) 	Nkan lam.
(b) 	Nam kadibo ga.
(c) 	Nam poina Pongching chiubo ga.
(d) 	Nagaland namdi ga.

2. 	 Chakui hiuna ka athukbo zi.
(a) 	Kha-Ahbo panai nammai kagga
(b) 	Kha-Ahbo panai chakui kagga.
(c) 	Nkan ga chakui, di kakibo khau dung
(d) 	Chakui, di nammai.

3. 	 Kha-Ahbo mara tazut za kin.
(a) 	Nammai patu chapiuki ga mazang wang kamakthin.
(b) 	Pahun chakui hiuna zam midmidze wilu kamakthin.
(c) 	Chakui hiuna pakhu wang kamakthin.
(d) 	Mara za kasai katang.

4. 	 Kha-Ahbo ring mathengsui khai pahiupuina chakui.
(a) 	Tingsui kamakthin.
(b) 	Acoi za thutthutbo tang kamakthin.
(c) 	Manam karunmai na kamsatmi kamakthinna.
(d) 	Nkan ga hakhaimi kamakthin.

D.	 Napam mazang ntau luziu maning matailo nang zi nnamga bamziu 
ndechiu kakralou wagaze chakui tu mazang lung bammei sai.

E.	 RAUPATRA:
Dadau Nagaland ga chamai chakhau hiuna tu pahun kathiubo racham dinkin kinbo 
chiuwei. Haikumbo racham katingmai khu maniu luza rauwanglo.

CHAPHIPUI (FOOTBALL)
MATHIN GA PAZAN KATADPIU

Dr. T. Ao zanzi India football chiubo 
ga bamsang sangyei. Pazi chaphipui 
mathin kasibo pazan  katadbo 
Nagaland lam kalungbo piu. Pazi 
chaphipui mathinsi ka nkiubo 
piu. Pane Indiamai mathinbau ga 
munran (captain) thiuza Olympics 
mathin ga meng mathinyei. Indiamai 
Independenche ngaukalubo sai 
Olymnpics mathin tingkum 1948 
Mbumhiu zeng 25th London ga 
Wembley chiubo mathinki ga meng 
chaphipui mathin. Indiamai mathinbau 
Independence sai Olympics mathin ga 
mathin raikathubo ga pane pengphai 
kapunbopiuwei.

Talimeren Ao tuzi tingkum 1918 
Chabamhiu zeng 28th Changkiram 

KATIRABO DUN:
Churaunamai haichiuza kamlo:
1. 	Hamai puimai, di piumai paliutin ga wa kammathunkhai kadiakbo tu thun, di simai 

kumni lulo.
2. 	Dr.T.Ao raha simawilo, di pa debo ngamga zengmane pachap thiu kakhai gulo.
3. 	Mathin rammai wut silo.
4. 	Paracham ga pakeng tamritritbo rammai maning athuk silo, di tadunga rau ka-

mbambo sai suilo.
5. 	Chakang thiu, di kaladdinmai tu mazang paracham din ka arabo ga nkhinthiu 

naladkeng rammai phalo.
6. 	Tachamriang rammai raupat, makdi phakapat boga pathausiakza kamlo, nkiuza wa 

kamaniubo ladkeng: de, delam, deboting, sau, haikumbo ladkeng pathauza thinkhai lulo.
7. 	Nachun makum maikhu dinpatlu kabuibo bamlo, di nang wa maning kalubo nsiam 

maikhuga dinpat masansiaklu kabuibo bamlo.
8.	Naliu makum dinpad silulo.

gana manalu. Papiuzan Rev.
Subongwati Ningdangri Ao. Papui zan 
sai Maosangla. Dr.T.Ao zi tana khang 
kariukhat ruangga pamadai bopiu, 
pa mathin katamtambo di mathin 
siman, chiudi palunlung pakhiangna zi 
chaphipui mathin tu palung khaidiang-

5

yei. Pa churauki pasat kakubo, di 
kanabo ga mathin katamtam ga 
wikathubo thiulu luwei.

Impur Mission CENTRE chiubo ga papiu 
changam kam kabambo churauki ga 
churau katize sigane chaphipui mathin 
mathin sulin yei. Siboting n gitpui 
kachangbo ngaukung sui.Sizengmane 
paliu n gitpui malin ga chaphairinpui 
chariang na mpui luza padi namai 
kang mathinphung ga mathin thinyei. 
N gitpui mathin zina palunlung ga wa 
dikathubo thiuza sizina pangam kakibo 
kammawi sanlu rabo gadi ka nkhinbo 
thiuza bam. Chiubam  tadi pa ariak 
kakatibo gadi wisanza kabambowei. 
Pa tingkum 1934 bokum Middle English 
School gana wikathubo satga patlu 
(passed) chiuza Jorhat Christian High 
School ga ngutmi.

Mathin kasibo pariga kabambo zi 
Jorhat gane sulinmi. Pagu chaphipui 
mathinbau ne mathin kamachang 
ngam sang sanglu. Haibo nriga di High 

School pakhiangna aruang mathin ga 
mathin mawi kathumai tu kachiapiang 
kherabo mathin gadi pane ngamlu. 
Haibo wonga Talipiu saimi. Pa sairabo 
zibam gane Tali tupi Doctor thiuza 
pachamai tu taliulo za palad dinkanui 
diakbi. Papiu lungniu lad haizina pa 
chapiu kasimai thiumita rabonei za 
pakiga malanwangmi.

Tingkum 1938 pasat (class) kariu 
exam. ga wikathubo satga patluza 
Cotton College ga ngutmi. Haigadi 
pagu college mathinbau zengmane 
pa mathinlan. Pagu mathinbau 
tanlang ze kakibo mathinbau zira 
paliutu manakalu hami. Pagubau 
kamathin hina ga ngam tazut lu. 
Pazi mathin kaki gadi wi nkiubopiu 
di khangkhat khat mathin ga takum 
sum ngam kadunbopiu thiu. College 
ga kamathinbo tu runna ra palung 
tangmakza pa pazan katadbo club 
Maharana chiubo club gadi mathin 
sulinlu.
	
Carmichael Medical College 
(tuhoira RG Khar Medical College). 
Calcutta gana chapiu mpuilam 
kinrabozi rangkang maine nkha 
khebo(scholarship) ngaukalu gane 
kinra daulumi. Haichiubo gana papiu 
lungniu lad patu dinkadiakbo takum 
1942 ga kamtanglu. Pa Mohun Bagan 
Club ga zaukami zengmane pating 
nzan nia thiuza nzan khatzi chapiu 
kakinbo lam di nzan khat zi chaphipui 
kamathinbo lam haichiuza pating nzan 
nuanglu.
	
Pa club zengmane takum 1943-1951 

mathin, di takum nia mathin munranbo 
thiukhai. Takum 1948 ga Indiamai 
mathinbau Olympics mathin London 
ga mathin raboga patu pi mathin 
munran(captain) thiura pawon kawi 
pi. Tali Wembley mathin kiga mathin 
kasubo tinga pengphai punza paliu 
mathinbau ga puiraibo thiukhai. India 
mai mathinbautu pane phungpung 
kakinbo bau tuzi namdi(town) ga 
paliu raha atiak karin bambammei, 
delosai sibobau zi paliu phiruang na 
chaphipui mathinthinbo zengmane. 
Paliu mathinphung kasangbo lun paliu 
phiruang na mathin, mathinphung 
tinsai paliu phitub khaiza mathinyei. 
Paliu phiruang na mathin tadi paliu 
mathinsimanyei, haichiubo zengmane 
ramha(news paper) gadi chaphiruang 
na n gitpui kamathinmai chiubo raupat 
patlei. Paliu mathin raikathubo bauzi 
Burmese mai, simaitu chiulana za 
ngamlu. Pa nniabo zi Frenchmai siga 
paliu pamalanbo minute taina gane 
maine paliutu ngammi (Goal 2-1). Paliu 
Waller, Holland di Europe ga malut 
kakeng mathin.
	
Pa takum 1950 ga MBBS loiluza tingkum 
1953 ga patu Kohima Hospital tu ka 
akhipiu thiura pikhaimi. Takum 1963 ga 
Nagaland State ngaukalubo lun Dr.T.Ao 
hamai ruangga Health Serviches ga 
Director kamrai kathubopiu thiuze 
takum 1978 ga pakam ting kaloibo 
katang kamkhai. Dr.T.Ao zi palad 
manunman, lung ningking, chiudi 
tathikawibo, tazan tad rabo, haikumbo 
tu ramgun makgei.Pazi patin ga 
papum kakhaipiu, di mathin ga palung 
kakhaibopiu. Pa wakhat gadi wakhat 

gadi mathin rammai tupi wisanlura 
tagiu kinkin yei. Takum 1956 bokum 
pa Kohima Hospital ga pakam kam 
kabam bolun nurse khangkhatpui 
pazan Deikim chiubopui tu panau 
thiulu. Panaina piumai khangnia 
puimai khangnia lunglu. Pa tingkum 
80 lungkhaize takum 1998 bokum ga 
shaimi. 
	
Patu maning kataubo thiuza Kalaibor 
Assam ga mathinphung, di mathinki 
Cotton College ga kabam bozi 
Dr.T.Ao zan ga mathakhai. DONER 
(Development of Northeast Region) 
lamga tatin kathiubo bau takum 
2009 ga Dr.T.Ao tu maning kataubo 
gane North East ga chaphipui mathin 
mathinra lekhai minei. Mohun Bagan 
Dr.T.Ao tu changiu thiuze Mohun Bagan 
Ratna Award chiubo takum 2002 ga 
pasit saine pariga kamkhai. 

Dr.T.Ao tu mana kalubosai takum kai 
tang kamibo zi takum 2018 bokum ga 
mibowei. Sine maitu pi pa manakak 
tu maningtau kinlura zengmane 
India ga takum khat pamanakak tu 
kamaniabo thiuza postage stamp ga 
pameng kakhai bodi kampatkhai 
minei. Patu changiu thiuza tatin 
katamtambo di kamwang, di mathin 
kakalitbo rammaidi kamkhai. North 
East COUNCIL di Dr.T.Ao zan gane 
kachiapiang tu mathin kalit rabo 
mathindi lekhaibi minei, di takum 
kaloibo won machangna ga North 
East Region Indiadih tingpi tingbang 
lam disiam (State) 21 hina mathin kalit 
sunei.

TACHAMKENG:
1.	 Pengphai	 : Wakeng khattu ramba, makdi zansi thiu kakhai bo phailit.
2.	 Puiraibo	 : Mpui tadrai kakhaipiu, tatinthiurai kakhaibo.
3.	 Atiak	 : Wakhat lamga tu din arabo.
4.	 Chaphiruang	: Chaphitup khaimak mane n gitpui kamasuibo.
5.	 Nningkit	 : Ha ha kamak, wakhat wakhat tudi changin, di phiusan kamakbo
6.	 Kachiapiang	 : Sunapiang

KAMRABO:
1. 	 Dr. T.Ao zi saulo?
2. 	 Dechiubo zengmana Dr.T.Ao zi Indiamai mathin raha ga kamadu gulo?
3. 	 Talimeren zi mathin ga wi ka nkiubopiuwei. Haibo chamkeng ga na nkha thiuza 

raukhailo.
4. Dechiubo gane Dr. T.Ao zi palunlung pakhiangna n gitpui mathin tu palung 

khaiman gulo?
5. 	 Talimeren chapiu lamga kin kakinbolun, di Mohun Bagan Club zengmane 

mathin kakinbolun patu dechap kakhe gulo?
6. 	 London Olympics mathin ga Indiamai Mathinbau zi dechiubo gane mai 

kakimaibau kummakza tamsinmi gulo?
7. 	 Dechiuza Talimeren papiu lungniu kamtang kakhai gulo?
8. 	 India ga chaphipui mathinga pazan katadbopiu tu dechiuza  thaidau maning 

tau kingulo?

B. Wagaze Talimeren zi nnakhaze chaphipui mathin ga pa nzankhai kawibo thinze 
lungbamkha sai, palunlung zi tamsin kinra bowei. Palunlung ga wa katambo 
rammai patze kinrabo nang maning kalubo raukhailo.

C. Wakhat kapatbo, di kamkakhaibo malutriak pathau za raukhailo.
Paliu phiruang na chaphipui mathin.
Pa Mohun Bagan Club zengmane, di chapiulamdi kin
Indiamai London Olympics mathin ga kamengbo bauga Talimeren zi pengphai 
kapunbopiu.
Talimeren churau katira Jorhat lam meng
Pa Kohima chapiuki tu ka-akhipiu thiuze pakam ga ngut.
Pa Cotton College Guwahati ga churau kati.
Talimeren Impur mathinphung gane chaphipui mathin sulin
Pa Middle English School gane wikathubo satga patlu(passed)

E. Chaladriang pahangga pikhai ka-mbambo phuiluze pathau boga rau nkum 
khailulo:

F.	 Mathen kasan kampatra:
	 Sanchan bo mathen nang maning ganiu kampat lulo di mathen ze nia taruang lu 

kam di suiyei.

	 1.	 Mathen zan:
	 2.	 Chemai khang dia ziu mathen rabo:
	 3.	 Tania nde thinrabo:
	 4.	 Pazai:

Mathen chemai
Manubo nai Adibo mazu yei.
o	 Manubo zi bung na kauwang miyei
o	 Panai zi kaloi bo katang kangkhat wangtang luyei.
o	 Adibo zi rai ziu wang yei.
o	 Adibo zi Manubo tu nkha ra soumi yie.
Pathausiak ziu pasai sai raukhailo.
1)_____________________________________________________
2)_____________________________________________________
3)_____________________________________________________
4) _____________________________________________________
Nang kamaningbo Adibo zi souluziu pakapiu  Manubo tu nkhabo ganiu pa
mazu tanlu kamakbo zi pa pathau kamyei chiu maning ma?
(Chemai khang 5 pabau pabau kampat luziu kawibo zai ali churauki ga
mathen kabam boting kamrabo kamlulo)
1)
2)
3)

D. Chaladkeng, de, sau, delam, deboting, chiubo rammai thinza chaphipui mathin 
kasibopiu raha ga chalad kammaniubo cham madai rausanza, sibocham tu 
kakagbo mbuza raukhailo.

a. De____________________________________________________________________________        
b. Sau __________________________________________________________________________
c. Delam _______________________________________________________________________
d. Deboting ____________________________________________________________________

HAMAI MAITU CHAGIANG, MAKDI 
MAITU CHAKHUANG TAZI KATHIUBO

Hamai maitu chakhuang cha-
ngyiu thiukasi zengmane situzi 
chageng thiubam bamguwei. 
Agu disiam(state) tu phuikhaira 
kawangmai situ lutau khainiza wang 
wang guwei. Agiang maitu ngau 
chalungsasi, di simaitu agu wa matha 
khe kanibo lungchun thinyeibo ladzi 
dinrun tadmibowei. Ai agu nchumsui 
khaimi rabo gadi, makdi aleng wa 
pathau daukalakbo patmi rabo won 
bamtadi chagiangmai riga angam 
wikathubo kamkhaikhai guwei. Ai 
maitu chagiang kamagiang boga 
agiangmai riga kam kazibo kamtang 
khai kamak bozi wa kamangambo 
thiumimi guwei. Hamai chalun 
kachangmai wadau di pakhu gane 
pagiangmai tupi palung tangmak za 
tadmi makgei.

KATIRABO DUN
Churaunamai haichiuza kamlo:
1.	 Paraha keng size kakinbo ga kinmasansiak khailo
2.	 Simak kasabo ladkeng rammai paraha ga phiuphuilo.
3.	 Akhan ara rabo nangphinmai di kaladdinmai tu mazang akhan aralo.
4.	 Kamaniubo chamtu rau chamkakbo zi pathausiak ze raukhailo.
5.	 Maitu chakhuang-changiu kathiubo pawut silo.
6.	 Maitu chakhuang –changiu kathiubowut tu thunlo di sizi mairiga kamkhailo.

Chagiangmai zu thiukasibo zi da 
paupemai lunlung zai aliu tuhoidi 
thin chali masuk kakinbozi pasai 
ata anamai kin gadi thintazut 
kinrabo ngaupatlei. Haibo lunlung 
zai zi dadauting nam khatne khattu 
charithiuza nam khatkhat dun 
punmak daukalakbo won di patmi, 
makdi riphin taza kawi thiumi, 
haichiubo dadau lunlungzai gane 
kapatbowei.

Namnia kagga mazang kawibo 
bammi ra zengmane chakhau 
di gitiuza changi kadibo kumza 
kammei. Haibonai nam khatna 
kakibo namga mpiumai tu kuwangza 
mazang kawi thiu kamibo chamritlei. 
Haichiubo ngam ga chagiang tin 
kapunbo nam pakin pangam kadibo 

6

linza chakhau kakeng giza tiusakra 
kadinbiyei. Chagiangmaitu tathun 
hina piza mali-malanbo katiukasak 
pi tiuwei. Sigana chagiangmai tad 
ramna bolun chami, chaphai-tani 
paliu kilam phungwangra chaput 
thiukhai biyei.

Chakik kasiara chagiangmai tu 
paliuki-kiga mazangwang chagiang 
za manainak khaikhai guwei. 
Haichiuza chagiang kamagiangbo 
zi, chagiangmai tu pabam khatga 
piza bam madui luza paliu tupi tadmoi 
bam. Haichiu kabam bolun chagiang 
mpaumai wang khangkhat khattu 
paliugiang thiura paliu bin zuza paliu 
kiga wang magiang-yei. Haichiubo 
tu chagiang kazubo chiuza kuwei. 
Haichiuza chagiang kamagiangbozi 

khat khat tu mbangdiang, di 
haichiubozi karingthin chakag ga 

chaka zi bamluwei. Chagiang 
kinia ringting pakhiangna ga 
khatkhat kiga mbinmeng 
tazut za bam bammei. Haibo 
cheng zi Chakhesang, 
Angami di Rengma mai 
kagga bamdiang yei, 
delosai paliudih zi khatkhat 
dihtu manabo zengmane.

Hamai chagiangmai tu 
tathun thiumawi kakinbo zi 

din kamathiubo lad makgei. 
Hamai parunna papumtu kumza 

pagiangmai tu gum, di kabeng-
yei. Maikhat riga wakhat kanang 
kachariubo dauza sinazi naki kamun 
ga  wang chapbam misai sinapiu/
sinapui zi nagiang mibowei, di pariga 
wa kammak kasabo kamkhe rabo zi 
npanyei.

Characham rammai ga kadinbo 
haichiubo bam. Maikhat tu 
parimaidung hakabut kinza pa 
wakhatdi kamkhaira hamiza pa zusi 
kamakbopiu kiga  pamahiu thiukhaira 
pakkhai. Haichiukami zengmane 
pagiangpiu ne patu gumlu. Hamai 
lunlung zaiga haichiubo bam, 
maikhatdi mai kakimai kiga pa-
mpau chun maniumak mane pakiga 
tadngut rabo pacheng makgei. 
Wakhat lam gana chalung pumza 
bubbub sutadi situ kataira chalam 

khat ritza, haibolam kinpatsai suilak 
chiukhiamimi guwei. Maikhatdi 
haichiu kamibo ritlam kin nguat 
makdi kinpat makgei, lungpum nzumi 
tadi. Haichiubo ritlam kin kamimai 
kamaupiu minei, pariga puina makdi 
nam lungpum bamimi rabowei.

Katiu-kasak chagiangmai tu 
kankakhebo gadi chakha-chami 
pakang wikathubo kankheyei. 
Chakha-chami gankang kasiara 
chakhuang-tazi kahabo gankang 
thiuwei. Chagiangmai kuang piza 
maruang kiumi makzing rabowei. 
Chagiang mpaupui pagiang 
maipiang, pakuang ga tak, di zau 
khai tazut rabo pangammei. Chakik 

kasia gara pagiangmai tu chakuang 
khat gane nkhatiu za chaka thiu 
sulin-nyei. Thaidau katangdi ai wa 
katiubo maitu tazantiumak mane 
maimaga arunna wa katiubo zi maitu 
tazi thiukamakbo zaiyei.

Wagaze aliu Hamai paupe zai-
ali kawibo kengkhat yeidi thintid 
kinsai sizi maitu chakhuang-tazi 
thiu kakinbowei. Maitu chakhuang 
tazi kathiubo zi atu kazunmai tu 
chaphai, tani, chapipun hai, paupe 
gu riphin-nia rammai, paupe gu 
mania haikumbo maitu chakhuang 
changyiu thiuze kheyei, makdi katiu-
kasak kawibo kan tazantiu takamibo 
thiumakgei.

TACHAMKENG RAMMAI:
1. 	 Chakhuang-Cha-
	 ngyiu kathiu 	 : 	Maitu kakungbo ngam kamkakhai maitu kathonbo ngam 
			   kamkakhai.
2. 	 Riphin	 : 	Charitu aphin abibo, chari kathiu
3. 	 Magiang	 : 	Ngiangpiu/puitu katiu-kasak, chabam tazi pikhebo
4. 	 Mbang 	 : 	Kung, chalungsa, lungkhat kathiu etc, haikumbo thiu kamibo
5. 	 Katai	 : 	Ka-ngibo, chami taukabam, haikumbo tu kam ka-nkhinbo
6. 	 Kaleng 	 : 	Wakhat na atu phin, lak haichiubo tu ka-kakabo/ kaka-
		    	kathunbo.

KAMRABO:
A. 	 Kamaniubo cham rammai kaglo.

1. 	 Nagaland ga kawangmai detu phuira wang-wang gulo?
2. 	 Hamai maitu chakhuang chan -ngiu thiu kasibo zai-ali zi debo kin lamlo?
3. 	 Dadauting Hamai dechiuze paliu giangmai tu magiang gulo?
4. 	 Dadau, di thaidau Hamai paliu giangmai tu kachagiangbo pathak tamkamibo 

kengnia raukhailo.
5. 	 Maikhat tu chagiang magiang neisai nang dechiuza n-giang kada ralo?
6. 	 Hamai pagiangmai tu changiu thiuwei bo nang dechiubo gane dinlu kabuibo 

bamgulo?
7. 	 Hamai thaidau dechiuza maitu changiu kathiu gulo?

B. Chaladkeng kasanbo sikalubo ganiu chaladriang kampat khailo.
1. Riphin
2. Katai
3. Kaleng
4. Mbang
5. Magiang

C. Napam mazang ze akhan lulo:
1.  Sang kachagiang boga azai ali kawibo zi ndelo?
2. Mai nangki ga kawang bolun ndechiu paliu tu zungou gulo?

D. 	 Haibo ladkeng rammai tu dinkakadadbo ladkeng rammai phiupatlo.
1. 	 Lungpum _____________	 2. Maitu agu wa kheni manbo ____________
3. 	 Aruang _____________		  4. Paruang  ____________
5. 	 Kung _____________		  6. Sikamakmai  ____________

E. Mai nangram ga/nkiga nbin kawang bolun ndechiu ziu chagiang bo mbu naze 
raukhailo.

F. Rau nkum lulo:
Pakeng sum I maitu mazang wisan lu kabuibo:
1.
2.
3.
Pakeng sum I maitu chelungsa sanlu kabuibo:
1.
2.
3.

G. Pachali libo pathau siak ga rau mkumkhai lulo 1 nai 8 kamlin khai m-bammei:
1 Azan sai chunwi.

Aliu khuga chemai nki wangsai tadui, cha, charasidui di taruak pi pi yei.
Akhuan alad kawibo ronna makziu maitu chelungsa paliu atu kanang bogadi 
nkha rabowei.
Sangmaitu katiu kasak ronna makziu azai di wi nkhadi nkha si rabowei.
I ra mai akiga wang kabam bozi achun nei.
Walun ra paliu leng alang bi pi tiu yei.
Aliu zai kawibo kamlen bozi ra akhaun alad kawibo khatdi kamanuanbo.

8 I naga mai, sangchagiang kasimai yei chiu din madu padkhaiyei.

KATIRABO DUN:
Churaunamai haichiuza kamlo.
1.	 Tadun raha size kinmasansiak khailo.
2. 	 Tadun ga kameniubo rammai phiupat lura paracham pamatun hina silo.
3. 	 Tachamkeng kasanbo rammai katilo.
4. 	 Chapam thiu, di kaladdinmai tu mazangza tadun lamga nkhinthiu wa din akhan 

boga kamsilo.
5. 	 Hamai nam tu thin ka-akhibo cheng silo.
6. 	 Namtu kathinbo lamga nalung khailo, di alunlung ga namtu kathinbo tin tuzi 

wiyeibo lukhailo.
7. 	 Hamai puina, di khel thiu kabam pathak silo, di hamai lunlung ga puina, di khel 

ngamkam kamedubo silo.
8. 	 Indian Constitution Article 371(A) ga Hamai gu tazai rau ka-mbambo sikinlo.

PAUPE LUNLUNG ZAI
GANE NAM KATHINBO – II

Hamai kikzi nzanpang za pabau 
kakeng thiu mbam, sizi nzanpang ze 
puina, khel, di parammaina haichiuze 
nzanpang mbam. Haichiubo pabau 
katam tambo bau rammai zine nam 
gu chamtan thinza tazai thinchap 
kabammai tu tungmanza bam. 
Haibo nzanzi pabau khat khatga 
aphinpommai tacheng tazai thin 
matid kakhai gane kangambo thiuza 
bam. Nam tu kathinbo tin thiungamlu 
kabambo zira papanpan phung 
kakhai gane tatin zi thiungam lubam.

CHAMAI PAKHAK NZAN KATHIU.
Hamai lunlungzai zi tuhoidi piumai 

zine papi kathiubo zaiga bam. 
Kalakki kaikik zi piumai riangkarui 
tu madan yei. Chamai mathiu di 
kalak lungga piumai zine papiyei. 
Chakhiu zi piumai ne luiyei. Palakki, 
di papuinamai zengmane wa maksai 
kasabo makumpat zi piumai makum 
tu luwei. Piumai chakhiu-chalan 
padam wi, chanyiu kadibo pariga 
bamtadi pane palaklung, makdi pa 
madidmai laklung, makdi pachap 
kasamai nziu kamkhe rabo zi papan 
thiukhai rabowei. Kalakki puina hang 
ga kabambo zi puina tu ba, maning 
marut, di puina tu khat thiurabo 
thauwei.

7

PUINA, DI KHEL:
Puina ga aphinpom mathiuzi 
paliuriang karui tu madansai 
paliupau riangtu madandan guwei. 
Puina kathiubo zai haizi chamaina 
chakang thiuza kalungbo zaiga, di 
nam zengmane tatin kathiuboga 
pageng kadibo bammei. Kikhun 
rammai atut khaiza puina thiupat, 
di puina rammai atut kakhai gane 
khel thiupatlei. Puina chiubo haizi 
nam kakibo nam lamdi rinbub za 
bam bammei. Nam Madui (Village 
COUNCIL) ga aphinpom zi puina 
machang, makdi khel machang 
ga zaukam rabowei. Dithin, makdi 
nam thin macharabo ga chamai 
chalunlungriak malin (representation 
of the population) kathiumai pariak 
nchamram za siga bamrabowei.
 
PUINA PASAT KAKU-KANA:
Puina hai pasat kaku, di kanabo bau 
thiuwei. Paliu pau tingkathubopau 
tanamai zi nnabibo pau tanamai 
suang pasat kubi yei. Sine nnabibopau 
tanamai zi tingkathubopau tanamai 
gu chamtan tu kalemi makgei. 
Chaki-chalu tin, tanau-tana kathiu 
ga, saithiuniubo tingga di tathu-chara 
kapatbo ting ga khatkhat lam zun-
yei. Puinamai kagga mai khangkhat 
kanang kachariubo daumi, makdi 
tazai kamkinmisai puinamaidung 
khatdi khatdi chakag katatmai, 

makdi maitu kamiumai thiukhai 
rabowei. Sizengmane kaluang khat 
ga puina machangna zi papuina na 
tu taliu akhi guwei.

PAUPE GU TAZAI:
Nam khatdi khatdi tathu-charalam 
hina paupe zai gane tiaktabbei. 
Paupe gu tazai zi matitkaritze thinkhai 
khaiyei. Tazai tuzi ping, di chakhuang 
thiuwei. Tazai khatdi khatdi 
kamkakinmai kachariubo dam 
ngauwei. Paupemai ting ga padau-  
rangkang thin kamakbolun chamau 
dikamakbo kammau misai khaurui 
na mazun thiuwei. Chamau kasukbo 
kammisai pa takum ritze kamau 
kakambomai tu param gane hathun 
yei. Paupe zai nriga wadi dinza tiakra 
hanei, di tathu zi kalangza tiaktap 
khaimi miyei. Chiudi tathu zi pasuk-
parit sikalubo saine nam mathiu tu ku 
nkhun luza tathuzi tiaktabbei. Haibo 
paupe zai thaidauting di Indian dithin 
gu tathutiak zai tu thindaze Nagaland 
ga thinbam. Aliu tuhoidi arunna 
anam tu kathinbo zai kumze sibozai zi 
thinkinkhayei. Namga papi kathiupiu, 
Gaunbura, makdi Chairman zi nam 
malin thiubam, di patu zi  Nam Madui 
(Village COUNCIL) ne nkhabam. 
Paupe gu tazai thinza arunna anam 
tu thin macha rabo mazi zi Indian 
Constitution (Tatinzai) Article 371 (A) 
ga rau mbam.

CHALADKENG:
1. 	Ba	 : Maitu ka nkha
2. 	Kikhun	 : Kalakki
3. 	Kale	 : Maitu, makdi mailad tu tachak chak kamak
4. 	Kamiu	 : Maitu ka nkha, gum kakhai
5. 	Kaikik	 : Chariang karui
6. 	Chanyiu	 : Machin kadibo

KAMRABO:
A. 	Kamaniubo rammai kagkhailo.

1. 	 Hamai kik nzanpang ka mbambo bauzan raukhailo.
2. 	 Nam gu chamtam thinza tazai thinchap kabammai tu dene tungman gulo?
3. 	 Hamai kagga piumai ne papi thiu kabam nang dechiubo gane sikalu gulo?
4. 	 Nam Maduiga aphinpommai sausau zau ralo?
5. 	 Dechiuza puina kagga khatkhattu taliu akhi gulo?
6.	 Hamai gu tathutiak zai kasia raukhailo.
7. 	 Thaidau namtu kathinbo zai dadau zai kumta mi guma?
8. 	 Dadau puinamai khatkhat tu chanyiu kathiubo kumze napuinamai kagga sizi 

thinkin khama?

B. 	Chamkag pathaubo rittasilo.
i. 	 Piumai ne papi kathiubo chamai kagga.

(a) 	Katingmai ne papumbo ngam kam.
(b) 	Chamai rammai papumbo ngam kam.
(c) 	Village COUNCIL ne papumbo ngam kam.

ii.	 Tatinzai (Indian Constitution) Article 371(A) ga suikakhaibozi.
(a) 	Nam machang ga puina, di khel bamra
(b) Wa kam kakinmai/kam kamaumai tu Nam Madui (Village COUNCIL) ne 

mazun ritkhaira
(c) 	Paupe gu tazai, di arunna atu thinchapra

iii. 	Hamai paupe cheng gane nam kathinbo zai kumbo zi
(a) 	Chapan phung nzanze nam kathinbo
(b) 	Puinamai khatkhat riga manun, di chamchangbo
(c) 	Tan, di huthu maine kadih kathinbo

iv. 	Thaidauting namga papi kathiumai, maksai munranmai zi
(a) 	Gaonbura maksai Chairman
(b) 	Kalakpipiu
(c) 	Dobashi

C. Kamrabo rammai.
(a) Napuinamai ruangga tingkathupiu/pui sauzilo?
(b) Puinamai thiukabambo pawut paragraph khat raukhailo.

D.  Pahangga rau ka-mbam bozi characham mei chiudi tang makgei, kasia rau ka-
mbambo rammai zi kin mawi sui luze pabam kamaruang ga rautang khailo.

E. Tazai tacheng sum nkining gu dinkhailo.Nang sisiak maksai mpui/piumai kaching 	
maikhu ga maniu lo.
 Patun tun thiuza ngu class ga dinkhailo.

Tazan________________
Naimikpui_______________

Nda nnam khat nnam zan zi sai____________ tazai tacheng wadi thiusun mak 
gei nnam namai leng.
Nnam mai paliu chunrang thiuziu lung bamliu yei siniu _____________________
___________________________________________________________________
Niakhat, nnam mairam ngi pad lei paliu kagki gane chiuziu ___________________
___________________________________________________________________
Paliu  maning minei nnamga tazai tacheng bammak sai sayei ziu __________
_________________________________________________________________
Paliu chun wimi nei tuhoi ra ndelosai __________________________________
__________________________________________________________________
Tuhoi ra paliu di nnamga lungwi ra zengmane tazai tacheng bammak sai 
sayei chiubo simi nei.

CHAKA KATHIU
MATHA PIKHEBO

KATIRABO SIAM RAMMAI:
Churaunamai haichiuza kamlo:
1. Luipuak phuimak mane pakhun pasau pathauga kin, di chaladkeng kinmasansiak 

khailo.
2. Luipuak keng silo, di palingbo keng silo.
3. Luipuak keng, makdi paraha silo.
4. Chakangthiu, di kaladdinmai tu mazangze luipuak din akhan khailo.
5. Chaladkeng kasanbo rammai, di phrases siluza naimachang chalad ka-mpauga 

thinlo.
6. Chaka kachangbo pawut tu thunlo.
7. Chaka kachangbo wut si nsilo.
8. Luipuakpiu dinkabambo lamga parun runna pariga wa sitau kalubo dinkhailo.

Chaka kathiu matha piyei
Sise liululak, makdi zunlulak.
Chiudi sibowut se dikachang

Kachialuang suang di.
Delosai kachia se agi di ringbo makgei,

Sise wa ngau, di wa chiu zemak,
Di nang chariubo wonga
Sin khaira pumtan hayei.

Chakhun nking ra chakun hayei sise
Wa silu rabo lungchun hayei.

Sise naleng mathabo phungwangra ha,
Makdi khakhaira binkheng lakgei.

Siniu nang Tingwang khu wa kawi khengboga,
Nakheng pisai patu thunchia lulo.

Kachia, rangkang, makdi lakwut sira makgei
Chiudi paling za lungsabo chakah ziyei.

8

CHALADKENG RAMMAI:
1. 	Chakang	 : Chamai kangkhat, baukhat kathiu
2. 	Kachia	 : Suna
3. 	Binkheng	 : Chabin kheng kakhai
4. 	Thunchia	 : Maitu makdi wakhat tu thun mawi kakhai
5. 	Lakwut	 : Kalak kawibo

KAMRABO:
A. 	 Kamaniubo cham rammai kagkhailo.

1. 	 Luipuak keng detu kadin gulo?
2. 	 Luipuakpiu luipuak ga wa paman kakungbo nia tu dede maning kada 

kakhai gulo?
3. 	 Kachialuang chamaina wut phung kamakbo rammai dedelo?
4. 	 Luipuak ga chaka khangkhat wut kabambo rammai dedelo?
5. 	 Luipuakpiu de kawibo natu pi Tingwang khuga kheng kani gulo?
6. 	 Luipuiakpiu luipuak gane de dinkhera kakam gulo?

B. 	 Chaka kathiubo wut kadihri khiu tu kadakhailo.

Kadihri khiu
1.
2.
3.
4.

Chaka kathiu
1.
2.
3.
4.

HAMAI (NAGAMAI) CHARUI KARUI

KATIRABO DUN:
Churaunamai haichiuza kamlo.
1.	 Tadun raha siza nakhun pathausiak za kinkhailo.
2.	 Tadun ga kamaniubo rammai phuipat lura paracham pamatun hina silo.
3.	 Tachamkeng kasanbo rammai katilo.
4.	 Chakang thiu di kaladdinmai tu mazang za ararabo kengzi din aralo.
5.	 Hamai charui karui bo tu thunlo di pawut si lulo.
6.	 Hamai gu charui karui bo hai simasuk lulo pazai di pathak si mawi lulo.
7.	 Charui karui bo pathak katam tambo si mawilulo.
8.	 Diuniazan hina silo.

Hamai tuzi paliu phaini pagiak wiman, 
di pagiak tamritbo gane sitamluwei, 
di sichiubo phaini zi tadiu kadakbo 
siamwut kabam zengmaneyei. 
Hamaikik khat khat hina zi chaphai 
kabinbo phai rammai tani, nlungbo 
sup haikumbo katamtambo bam. 
Chaphai-tani pagiak katamtam, 
ngauzi rabo giak katamtambo 
dakkalu gane chakik khat khat tu 

sitamlu. Charuikaruibo siamzi chakin 
khatsai khat chiuza chali wang-

yei. Paupe lunlung sai suize 
charui zi, makdi chaphai 

kadakbo zi puimai 
ngamkam leng runna 

madamkhaiyei. Puimai 
nnabolun gane chakhinriu, 

makdi ntuanga kathapbo phai 
haikumbo phai poipoina dakra 
laddin suwei. Tadiu kadakga 
puimaidung chakang thiuze tadiu 
dakdak guwei.

Kalangriang paupemai binpat 
mbubang gi, kalangkuang, 
nkhiangbang gi di tasingbang gi 
rammai gane kampat luza chaphai 
tanina, chakhinriu, nlungbo sup, tani, 
di takhupphai haikumbo dakdak 
guwei. Pating katheng lungwang 
mibo sai suiza tuhoira aliu chaphai 
dakkalubo ne kamkapatbo chapom 

9

The diagram will help you understand 
weaving as well as identify the tools 
used in Naga weaving.

LOWER BEAM

BACK STRAP

STICK SHUTTLE
BAMBOO ROLLER

COIL ROD/HEDDLE ROD

SHED STICK

ga khairabo nia, tasup ka mbubo 
(waist coat), chaphaitiu (neck tie), 
di chakhanabeng haikumbo rammai 
ningting siam thinza thaidau pun 
kamluza thinbam. 

Hamai tadiu kadakbo nia zi 
tania nchamkam, di tasiam di 
nchamrammei.Hamai gu diunia 
rammai zi tasing, makdi chapai, 
kabiu ne kamkhuak. Diunia katam 
tambo kengchang keng di diunia 
khat khat zi tadiu kadakbo ngamga 
pangam tamritritlei. Hamai mathiuzi 
tadiu kadak boga tasingna parak 
kamkalubo gana phung matungza 
tadiudak gei.

Haibomeng phuisai tadiu kadakbo 
pathak, di diunia zan, pangam di 
silubui.

Tadiu kadakbo zi chaphai dak 
kapatbo siammei. Tadiuthe khatzi 
madding, khatzi mphi chiuza 
kamadingbothe ga pa mphithe 
dakkhaiyei. Tadiu kadak bolun 
tadiu zi zumazang za tadiupi lam 
diukhinpum, tadiu runlam tapung 

kania chiuza sibo kagga tadiuzi 
zumaseng za diudak gei.

TAPUNG: Tapung zi tasingpak 
katanbopak kania. Sizi tadiu 
kadakbopui khinlam tadiuga khak 
mphibo pak. Tadiurun lam tapung 
khat ga tadiu chinman, kakibopak 
zine tadiulit riga chinman chiuza 
haibo tapung kania zine tadiu 
mazutmi makza diudakgei.

DIUKHINPUM: Diukhinpum zi 
tapungpak kumbowei. Sizi 
tadiupilam chaphitai lamke tadiulit 
tu zukamanbo pakgei.

TAKIAM: Takiam pazat niabam. Khat 
zi di za alin. Takiam zi tasing, makdi 
chapai kabiu kumbo ne ruipatlei. 
Takiam zi kamaiheng lun kumbowei. 
Kakibo takiam zi siambi, di alinyei. 
Takiam khatzi pa mphiriang dak. 
Kakibo zira lithuak takiam. Nta ga 
kalangriang phin tarunkhai kalubo 
sai takiam na siboriang zi tadiulit ga 
dakkhaimiyei.

NTA: Nta pakzi tasing, makdi chapai 



33

ne ruiyei. Siga kalangriang mphikhai 
luza tadiu ga phin mpat n ngut za 
tadiu dak khangyei.

DIUBIT: Diubit zi tasing, chapai, makdi 
kabiu ne ruiyei. Diubit ga tadiuthe hina 
kabittit za kabitlei. Tadiu kadakbo lun 
tadiuriang khatkhat tu tarimi makra 
diubit ga tadiuthe kabitlei.

LANGNIUPAK: Langniupak zi papak 
kasiambo pakgei. Tadiuthe khattu 
rat, khattu phut chiuze langniu 
pakga langniuriang ne kabitman-
yei. Langniupakzi zukhangsai nta 
phin ngut raboki zupatlei chiuza sibo 
ginki ga nta phinkhaiza ntariang zu 
malapza ntariang zi tadiu ga dakkhai 
yei.

DIUZUPUM: Diuzupum zi papak 
di, makdi siam lubui. Haibo pakzi 
diubit panai langniupak kagga 
kala nkhang nkum bambammei. 
Diuzupum zine tadiuthe tarimi makra 
kamkhammei.

DIUPHIRIU: Tadiurun lam tadiuthe 
rammai zi diuphiriu ga guak 
matitluza tadiu kadakbopui khinga 
khakmanluza tadiu dakgei. Diuphiriu 
khakze tadiu kadak zengmane 
hamai diudak tuzi diuphiriu diudak 
yeize kuwei.

NTAPHINKI: Tadiu daksai nta phinngut 
rabo ki pagin lemaksai daulak. 
Langniupak zukhang sai haibo ntagin 
ki zi lepatmi rabowei.

Machine thinza chaphai dakpat 
makeng bamtadi chabinne dak 
kalubo phaini rammai tuzi aliu 
Hamai kagga wa pawut kabambo 
nia thiukinkhayei. Delosai tasiam di 
aran khaize kamkapatbo nia haitu 
masin, di wiyei ze thunta makgei. 
Thaidauting kalang kawibo, kalang 
tan di pagiak ngaubinbo ( polyster)
di takhunbore lang ngaulu kabam 
gane chaphai kadakbo pasat wi-
nkiuze bam. Dadau gane tathun 
kathiubo nia rammai tasiam kawi 
thinza tuhoi aliu tanina, chaphai 
haikumbo dakmawi dianglu bam.

Dakkapatbo  thinmak daukalakbo 
wa kakeng bamtadi thaidauting 
charui karuimai tammid midza 
bam. Dadau chakin kaguangmai 
kasibo siam haizi mazatza hawang 
kinmei. Tadiu kadakbotin haizi 
chabunmai chalungniu khai 
daimaksai kasabo bam. Chaphai 
dikamakbo dakra diudakrak kadibo 
thinmakdi wadumak. Diudakrak 
poina gana di daklubui. Kadihriga 
tadiu kadakbo pathak katamtambo 
bam. Khangsiamai paliu diu tasingpe 
ga guakmanlu, makdi singke gadi 
guakman luza tadiudak kalubodi 
thiuwei. Tadiu dak rabo maikhu din 
mazi khaisai sibosiam zi mai simasuk, 
di chalung di siga ngutdianglu 
kabuibo bam. Tadiu kadakbozi 
pasai chalikathiubo ngam minei, 
makdi tasiam kawi makum kapatbo 
ngam alunlung ga achun kathubo 
ngam kamtang kakhaibo, di tadiu 
kadakmai pasai padau-rangkang 
pa ngut mpui mirabowei.

CHALADKENG:
1. 	Madamkhai 	: Wakhat dam leng dam kakhai.
2. 	Chakang	 : Chamai pabau, padung kathiu.
3. 	Binpat	 : Chabinna wakhat kampat kalubo.
4. 	Takhupphai	 : Kalangriang kadibona chaphai dak kapatbo phai.
5. 	Mading	 : Mphi kamakbo, wakhat amalam mazun kabambo.
6. 	Tadiuthe	 : Tadiu langriang rammai, tadiulit the.

A. Kamaniubo cham kaglo:
1. Aliu dede gana kalangriang kampat kalu gulo?
2. Nang dechiuza naphai tu mai kakimai kik phai gana sitasi kalu gulo?
3. Dezengmane Hamai diudak tuzi diuphiriu dakgei za kaku gulo?
4. Dezengmane Hamai chabin ne dakkalubo phai tuzi wa pawut kathiubophaiyei 

za lukakhai gulo?
5. Tadiunia zan rammai dinkhailo.
6. Tadiu mazutmi makra dena kamman gulo?
7. Nta deleng kathin gulo?
8. Diubit kathinbo pangam delo?
9. Tadiu kadak ga ntaphin ki detu kadin gulo?

B. Tachamriang pamatun pathau thauga rit aruanglo.
(a) 	Tadiu pa-mphithe zi	(a)  Tadiu madingthe kabitting khairabo pak
(b) 	Ntaphinki	 (b)  Tasingpak katanbo kania diudakbopui khinlam tadiu 
			     ga khak mphibopak
(c) 	Diubit	 (c)  Tadiu madingthe ga pamphithe dakkhai rabo the
(d) 	Diuzupum	 (d)  Tadiu madingthe
(e) 	Langniu pak	 (e)  Diubit panai langniupak kagga kabambo pak
(f) 	 Tadiu madingthe	 (f)   Tadiu pa mphithe kariongut rabo ginki
(g) 	Takiam	 (g)  Tadiu madingthe tu kalangriang khatne achup ruprup 
			     ze kabit khai ka-mbambo pak
(h) 	Tapung kinia	 (h)  Ntaki ga ntariang kariokhai kalubo tu kammatid rabo 
			    pak.

C. Kamrabo rammmai:
1. Nalad gana diunia zan rammai maning patlo.
2. Chaphai dakpat ra kalangriangbang nang ngautau taubo pazan rau patlo.
3. Pasat (class) mathiu kamrabo. Charui karuibo tu naikhat chanyi ra kadinlo. 

Sibonai ga churaunamai pabau katam tambo tu changam katam tambo 
kamra kaladdinmai ne tatin malumkhai lo. Kamwang rabo tin rammai tadiu 
kadakbo meng phiu nkhun wang, chabinne raukalubo meng. Dakpat kalubo 
lun palun rammai. Tadiu kadakborak poina maitu linkhaira, tadiu dak kabam 
linkhaira, diunia rammai maitu linkhaira.

4. Charui karui makdi tadiu kadakbo chanyi nagu satmai ne kamkakhai, di nang 
siga wa tin kamkakhai bo lamga tachamkeng 150 raukhailo.

D. Nang niu namaning kathu bo hamai gu chapun Tania thinwang ziu       
nphinmai khuga din khailo:

•	 Tania zan (bag, chaphai etc)
•	 Souna kadak go?
•	 Ndega thin piu kalubo
•	 Nang nde zeng mane namaning go.

KARUKAMBO WAKHAT
SISIAK KALUBO

KATIRABO DUN:
Churaunamai haichiuza kamlo.
1. 	Tadun pakeng size kinmasansiak khailo.
2.	 Tadun kinkiu kalubosai dega dede rau ka mbamgo phiupatlo.
3. 	Tadun ga wa kamaniubo, di karaubo ga kamrabo pazai pikakhaibo sai suilo.
4. 	Chakang thiu, di kaladdinmai tu mazangza tadun raha dinakhanlo
5. 	Tachamkeng kasanbo rammai siluza sibo chamkeng rammai pathau thauga pha, di 

raulo.
6. 	Tadun ga kamaniubo chamkak, di raukaglo.
7. 	Tadun ga wa pathau di pathau kamakbo silo.
8. Kamethen boga zau lulo.

Karukambo churauki tadrimi rabo 
miza papui pakhun tanza sumilo za 
makiang khai. Karukambo paning 
sarakza sulu. Churauki chiubo lad tuzi 
Karukambo chiuke za khailakbowei. 
Pa churau kaketibo, di churauki tu 
ngauke ze khailakbowei. Pa class 
test ga kammawi lumak, kalung 
gane kamrabo ngam pikakhaibo di 
kammak. Haichiubo zengmane patu 
churauki ga maisai ga bam kenam 
khai khaiyei. Nthinkumza methakzat 
(short break) kakhai bolun pa 
churauki gane tadmi miyei. Thainaidi 
sichiura rangbam. Pa pabeng 
taliangkiu karengpung (brick fence) 
riga mpuak khailu, siga chamkiuluza 
pakmimi ze bam.

Para tanza patu minlumakza 
bam. Pakamai khangsia tura 

haichiubo gane minlu. Sizengmane 
wangkamibo nnitkag ga paliu pui-
piumai Headmaster tu wang adau. 
Pa kamaningbo paratan chang 
tanyeize maning. Bangbiu nia loimi 
(second period) ga methakzat 
rabomi. Sizi minute 15 methak 
rabomize karengpung ga machakkiu 
lan luza mai patu ngaulu kamakga 
pak lanmi. Pa kalung wangrabo ting 
tangmakhathin wa sizi kamneibo 
makumlu kamakthin “Sithuibo Momo 
Joint” chiuboga ngut pa maning 
thubo momo tiurainei za makumlu.

Sithuibo “Momo” chiubo hotel ga 
Sithuibo ne patu momo kanpat za 
tiukhai. Siga ka asakmai maidi kaha 
zengmane Sithuibo Karukambo tu 
wa mpaupun mataira makumlu. 
Sithuibo “Nang dechiuza! Churauki 

10

ga bam mak zama? Nang sigane 
pakmi zama”? za maniu. Karukambo 
paning tarengza “yiu” chiukhaiza 
taning kahabo kamrabo suang 
tamang tu hasai wirabo tu ze 
Karukambo maning. “Nang deza 
churauki tu maripun kin gulo wakeng 
gara bamzama”? za Sithuibo 
maniu kadai. Karukambo palung 
pumsumi, pa kamaningbo churau 
simakza ka asakbo kiga tatin mawa 
kabammai, I churau kati kakinbo 
lamga pangam wadi hamane atu 
kammeng kamwang yei ze maning. 
Chiuze pa “yiu”, I thainai class ga 
characham rau ka alibo (history 
test) tu mari kinbowei, di nang haibo 
lamga de sizalo” za din. Chawa 
kamawapiu pasuang haza “chiusai 
nang atu madiukhai matailo” chiu. 
Karukambo uina tu phuimang khaiza 
pa wa maniurabo maningnuanglu. 
“Ei chiusai Quit India Movement 
chiubokeng zi detu kadin gulo” za 
din. Tatin kamawapiu Quit India 

Movement chiubo pakeng zira 
Britishmai India ga chawang 

thintalo ze M.K.Gandhi ne British 
maitu kakalanbo malaiyei, sizi 
tingkum 1942 Mbumhiu zeng 8 
bonaiyei za English pathausiak 
za dinkak khai chiukhai za 
Karukambo pasuang kaha thiumi.

Tatin kamawapiu English kaphabo 
ga wakhatdi pha kakungbo 
thiumakza pagu kaladdinmai 
kaphabo kumza kaphabo chiukhai 
za pasuang hapemi. Wa kamawapiu 
I NPSC exam. rammai zengmane 
kadinza haibo rammai  kinkin 
bowei za dinbi. Chiusai “nang 
haiga dengam kambam gulo”? 
za maniu. Pa  palungga bamtazut 
rabo cham Sithuibo khu gane 
nking kalubo haichiu “Aliu mathiu 
zi churau katirabo zengmane atu 
kababo apui apiu bamkam makgei. 
I High School ga churau kin kinbolun 
ne apui panai apiu saimi bowei. 
Siboting gana za I churau kakatibo 
ga padau-rangkang thin khaira I 
maitu laddin khebo phizeng luza B.A 
kaloi katang sibotin thiukhang yei. 
Sibosai I apiu napiu tu nkha khaira 
haiga cha kazunbo tin thiubam. I 
NPSC exam khai rabo zengmane 
nchun churaukin bambam guwei. 
I haizi panniabo minyei. Dakum 
karaubo gara raungam minei, chiudi 
kamaniubo lamga chamkagbo 
exam. loimakhayei.

Karukambo pagu momo kuang 
dung kambambo lam sitazing za 
sizi agitut zebam. Parunna paali 
makumkhai, pakilung kawibo tu 
maningkhai. Papuipiu mmansai 
kakinbo maningkhai, pa rangkang 
thinpiu tazutbo, di palan thiuze 
maikhuga na churau kakatibo 
wagengdi ngaulumak delosai pa 
pasat gane pakmi di kaladdinmai 
kaladdinbo nking lukamakbo hai 
pakhiangna maningtau mi. Tuhoira 
pa tatin mawabopiu ri gane lunlung 
kasanbo ngaulu. Kakamai chalad 
kadinbo, “Churaukhuang paluntu 
ngaukhaiza ladzan thiukhai tulo” 
chiubo palung ga maning taulu. Pa 
haichiuza wa maning kabam bolun  
‘Hey n gu momo kuang agiminei, tiu 
sulo’, chiuze kadinbo lad pa chiu. 
Haichiubo dinkhaiza pa alangtiuki 
poina kasailam tad mpatmi.

Karukambo pagu momo koikoina 
tiuluza palung chariu bizat za paki 
ga wang. Dekamza pa kalung wang 
kamazigo papui pakhu maniu rabo 
mi. Sine papui tu adau kamakbo 
zi para katanbo ta rabomi. Paziga 
ntauluza deziuga pa wa pathau 

kamakbo kam kamigo maningtaulu. 
Papui, di papiu pa lungwang rabo 
lam zengmane tagiu kakinbo  
pakhiangna pana kammasa khuak 
kamibodi maningtaulu. Parunna 
patu mpauza su “wagaza alunlung zi 
mai kakimai lunlung suang di atathi 
kawibo bamdiangyei bo masuang 
sikinsai I wa buikamakbo kammak 
rabo deng, “za maning taulu.

Pasaibonai nsun papui patu 
makiangsu kamak ga sulu. Pagunia 
thinlu, watiuluza churauki lam tadmi. 
Dena patu kachulum biza thainai 
nsun sumazi za ze papui pasuangha 
khaizata. Pa churauki ga khamna 
gane karengpung lam tudi phuimari 
tami. Pa sichiu rabo malin ga pasat ga 
(class) dengam kamkabam bo siga 
tu palung khaisiak za bammi. Chiuza 
midmidza pagu churauki ngamdi 
wisulumi. Churauki ga patu bam 
kanambo di bamtami. Pa Sithuibo 
gu momo katiubo ki tadkinwang 
machangna, “I uigana tasi palingbo 
sulin kalu guna” za parunna pa ali 
maningtaulu luwei.

CHALADKENG RAMMAI:
1. 	Taning tareng	 : Chalung singrakbo
2. 	Khamma	 : Kiran
3. 	Bam kanam	 : Maisai ga bamkhai kadaibo
4. 	Mawa	 : Changam kakambo
5. 	Bangbiu	 : Keba lak

Karukambo karaiga
1.
2.
3.

Karukambo raha tanalam
1.
2.
3.

A. 	Kamrabo:
1. 	Tadun karaibolam Karukambo zai ali dechiu gulo raukhailo.
2. 	Karukambo dechiuza churauki gane pakmimi gulo?
3. 	Dezengmane Karukambo tatin kamawapiu riga paning tarengmi gulo?
4. 	Dechiuza Karukambo tatin kamawapiu tu characham maniu kamadiu gulo?
5. 	Sithuibo palunlung raha dede karukambo khu kadin gulo?
6. 	Dechiubo gana Sithuibo lunlung gana Karukambo tu niatau kakhaibo kapat 

gulo?
7. 	Dechiubo zengmane Karukambo patasi palingbo Sithuibo gu momoki gane 

ngauluwei za kadin gulo?
8. 	Haibo raha gana nang de silulo?

B. 	Karukambo zai ali karaiga, di tanalam kedakhailo.

C. 	Sauna haizi saukhu kadin gulo?
1. 	Nang churauki tu mari kakinbo pakeng delo?
	 __________________________________________________________________________
2. 	Chiusai nang haiga dengam kambam gulo?
	 __________________________________________________________________________
3. Aliu mathiu churau katirabo zengmane atu kababo apui-apiu bamkam 

makgei.
	 __________________________________________________________________________
4. 	I uigana tasi palingbo sulin kalu guna.
	 __________________________________________________________________________

D. Englishmai chalad ramba, ‘Churaukhuang ndanthubo pakumtu ngaukhai 
ze wakhat dinkakhai’ chiubo keng zira, nang maikhat tu makdi wakhat 
tu ngau chang ngau kakhaibo runna ra sizi wiyei makdi sayei bo dinsiak 
lulakgei chiubokeng tu din ramba bowei. Nalad ga chalad din karambabo 
nia sum phiulu ze sibo lad ramba dinmasan khailo.

E.	 Kamathenbo: Papam pam thiu lulo.
	 Mathen rabo:  Chiubora pathak kam lenze kamrabo makdi maithak 

kamziu kamrabo yei. Haichiuziu ngu class ga kam madiu lo:

(a) Karukambo kaladdinpiuniu pa singbeng maziak kabambo ngoulu karubo. 
Paliuniu nde kumbo lad kadinbo lo chiu maning lulo. Khangkhat zi karukambo 
di khangkhat zi kaladdinmai thak kam lulo.

(b) Karukambo di pakamai. Pakapiu zi karukambo tu churauki ganiu pak makra 
din kabambo. Paliu nde kumbo lad kum din bamrabo chiubo maning matailo.

F.	 Nangniu chalad kasanbo sikalubo dung blackboard ga raudi kin matan 
khai lo chiuziu kam chali wang kam lulo.

G. Chaladkeng kasan sikalubodung pachali pachali thiuziu blackboard ga 
rou di kin matan khailo.

LUNGSASIBO NDUTBANG 
ZELIANGMAI RACHAM

KATIRABO DUN:
Churaunamai haichiuza kamlo.
1. 	Tadun pakeng size nakhun kinmasan siak patkhailo.
2. 	Tadun kinkiu kalubosai dega dede rau ka mbamgo phiupatlo.
3. 	Chakang thiu, di kaladdinmai tu mazangza tadun din akhanlo.
4. 	Tadun ga kamrabo rammai rau kangzang ka mbambo rau masansiak khailo.
5. 	Malutkhat chamrit kalubo zi kam tazutlo.
6. 	Khatkhat tu ka nkhabo zai alilo.
7.	 Paraha ga chaladkeng kasanbo rammai,di patulad (Phrases) rammai siluza 

naimachang chalad ka mpau ga pha, di dinlo.

11

Naikhat Hamai Zeliangmai piu nam 
kadiulam mbinrun kin. Chiuza pa 
nkan ga zirabo won bammi. Pa 
zirabobam mariu zi charah mahiu-
hiubo riu. Pachamaimai patu chalad 
din katin masuang ka mbambo 
haichiu, “ Charah ne patu kam kalui 

bidi pak tulo, pamik tamui luze pa-
ngiu kaku lam katum khaibilo” ze 
ladpikhebi. Haichiubo riphin ga 
chamaine chara tu chaheng, makdi 
changiu ne kamkhuak khaibi misai 
chara zi saimiza chamai ne ngammi 
miyei, ze dinbi. 

Pa zimathak rabo bamtu phiu kakin 
bolun pa katikbo rah tu adauze 
panai mai ngau kacharinbo n gi 
thiumi. Tasingbang hina di panai n 
gi ngaukam. Pa charah tu gisatlu 
chiudi padi taina azammi. Ting tamiu 
bibize pa wa mping ze walam  sitami. 
Haichiu kami gane patu gumkhe ra 
tasingbang khat gane kakibo bang 
khuga khengpun wang, chiudi paliu 
di charatu ka mping zengmane 
bangkhatdi suikhe nimak khuakmi. 
Chamaibo tu nkhakhe ra bangkhatdi 
hakamibo  ndutbang zi ngaubam. 
Sibobang zi chamaibo tu nkha khenei 
za makumlumi. Ndutbang haichiudin 
“I ntu gumkhe binei chiudi charah 
rammai ntu phiuwangsai nang 
malai tu, di nasiudi situlo”, ze din. 
“Ndutbang yo! Ntu kamchariunei, 
nang kadin hina I kamnei “, chiudin.
	
Chagilak khatsai charah rammai 
paliu kamai khangkhat tu kamsat 
kamibopiu tu phiuwang kinmi. 
Chamaibo delam bam gulo? za 
charah rammai tasingbang hina khu 
maniupun wang. Chiudi tasingbang 
hina mahinkhuak mi. Pamalan ga, 
charah rammai chamaibo haibo 
riuga tadrun kakinbo nang ngauma 

maklo ze ndutbang khu maniu. Sibo 
bang zi charah tu mping, chiudi 
pahut pakhiangna khaize “I ra 
simakgei” chiumi. Charah rammai 
zi patu malum masayei, delosai 
akhangmaina ka azampiu zairai 
manammei. Ndutbang kaningtingbo 
bang pake rammai nthapat ze 
kalidung tupi pasi raitiukhai ze “Naliu 
mathiuzi mariu-chari kinguma?” ze 
dinkhai. Charah rammai chamaibo 
tu sinze siangze sigane tad mpak 
kammi.
	
Ndutbang chamaibo tu kung 
chalungsa kakhaibo chamaibo 
sitau khaize pamikdui patmi. 
Chamaibo karingriang kalan kakhai 
zengmane pa ndutbang tu thunsui 
khai. Sizengmane thainai gane 
“I wadau khatdi ndutsibang tura 
huithun lakgei di ata-anamai di pize 
huithun lakgei” ze pacham patkhai. 
Pasaibonai nsun pa sibobam gane 
tad ramna za pakiluang wangmi. Pa 
sibo ndutbang tu adau kalanmakgei 
chiudi pa pacham pat kakhaibo 
mangai makza kin. Thainai katang 
di Zeliang (Hamai) chalu kabibolun 
paliu lu n gang ga ndutbang bam niu 
tadi sizi huikau makgei.

KAMRABO RAMMAI:

A. 	Kamaniubo cham rammai kagkhailo.
1. 	Akhangmaina tu pachamai rammai delad din katin kakhai gulo?
2. 	Chamai mariu ga patu gumkhaira saukhu kakheng gulo ?
3. 	Sauna manam ga chamai tu gum kakhai gulo, di delad dinza gumkhe gulo?
4. 	Saumai ga chamai tu kaphiu gulo di deleng kaphiu gulo?
5. 	Characham ga sauna chamaibo mikdui kamkapat gulo?
6. 	Dezengmane thaidau katang di Zeliangmai ndutbang huithun kamak gulo?
7. 	Paracham padun raikathubo ga kinkakhai bolun nang de lungchun maning 

kapat gulo?
8. 	Nang wa ka mpingbo haikumbo nlunlung ga daukhai mima? Daukhai yeisai 

mpam tu makdi n gubau khuga dinkhailo.

B. 	Pabam kamaruang ga rauphuilo.
1. 	Mariu zi___________.
2. 	Charane patu kaluibidi ___________.
3. 	Pa katikbo rah tu adauze panai mai___________thiumi.
4. 	Charah rammai patu malummasa, delosai___________piu manammei.
5. 	Chamaibo tu gum
 	 kakhai chamaibo sikhaize___________.

C. 	Tachamriang pathau tanglura pathaubo kadakhailo.
1. 	Chamaibo tasingbang khat gane kakibo khu wang.

(a) 	Charasi phiuwang
(b) 	Gumkhera
(c) 	Papam thiukhera

2. 	Chara rammai___________shin, di siangza tad kammi.
(a) 	Tasingbang rammai tu
(b) 	Akhang nabopiu tu
(c) 	Khatkhat tu

CHALADKENG RAMMAI:

1. Mariu 	 - nkanhang, manamziu
2. Mahin 	 - mbaibo
3. Kacharinbo 	 - Mpingbo
4. Gumbo 	 - phuikakhaibo
5. Huithun 	 - Bik kaliangbo

3. 	Chamrit kalubo kumze Zeliangmai wadaudi___________huikaumak
(a) 	Ndutbang
(b) 	Mariubang rammai
(c) 	Singke rammai

D. Pikhai ka mbambo cham rammai thinza characham khat rautang patlo.
1. 	 Nda chawang khat lungbam, pachamai rammai make chang make.
2. 	 Pa simai tu laddin riap khainei ze ranglu.
3. 	 Pa puidi n gangga tudi khat sumkhai.
4. 	 Sibo mpui ga wangrai kathubopiu tupi pagu khaurui tu khumza sibo tudi tu 

tad mawai.
5. 	 Paniabopiu tu pize pagu chakon gari tuang mawai.
6. 	 Pasumbopiu tu pize chakon tuanglu za sibo tukang riga machakkhai sichiura 

chamtan pikhaibi.
7. 	 Chawangpiu pa chamai hina tu ku nkhunlu.
8. 	 Tudikang zi kaladthun milo ze dinkhai.
9. 	 Tudikang hangga kachia (sunali) khai mbam.
10.	Naliu mathiu tudi zi kaladpat lusai kachiazi naliugu lulo za Chawangpiu 

dinkhai.
11.	Sibonai gana za pachamai make kakinbo zi make tami.

E.	 Wagaze nang tadwang ndutsi kakungbo bang tu adousai nde patu pi ralo? 
Nphinmai khuga dinkhailo.

